
utoqqaat illuisa allinissaannut 18,0 aamma 16,4 mio. kr-it immikkoortinniarneqarput. Aningaasat
taakku atorlugit suliniutinut taakkununnga sanaartornermi aningaasartuutit tamarmiusut 50 %-
nik kommuninut tapiissuteqartoqassaagq.

Konto pingaarnermut 24.11.11-mut Qamutinut motoorilinnut akitsuutit

Konto pingaarneq una pillugu ataatsimiititaliaq aningaasanut inatsisissatut siunnersuutip
pingajussaaneerneqarnissaa sioqqullugu allakkatigut akisassanngorlugit apeqquteqalersaarpoq.
(Allannguutissatut siunnersuut nr. 3)

Allannguutissatut siunnersuutinut ataasiakkaanut Aningaasaqarnermut Ataatsimiititaliaq ilassu-
titut oqaaseqaatissaqanngilagq.

Sammisaq 1-ip ataani allannguutissatut siunnersuutit nr. 1-imit 19-imut akuerineqassasut
Aningaasagarnermut Ataatsimiititaliamit inassutigineqarpoq.

4.2. Sammisaq 2 — Missingersuutinut sunniuteqanngitsumik allannguutit

Qulequttami tassani allannguutissatut siunnersuutinik 20-nik Naalakkersuisut saqqummiussipput.
Allannguutissatut siunnersuutit taakku ukiumi aningaasanut inatsiseqarfiusumi ukiunilu mis-
singersuusiorfiusuni ataatsimut isigalugu IST-mut sunniuteqassanngillat.

Tamatuma nassatarisaanik Nunatsinni Ilisimatusarnermik Siunnersuisoqatigiit ingerlanneqar-
nerannut konto pingaarnermut nutaamut 40.96.01-imut, Nunatsinni Ilisimatusarnermik Siun-
nersuisoqgatigiinnut tunngasumut, aningaasanik nuussisoqassaaq. Kiisalu konto pingaarnermit
20.05.31-imit, Kommunini aningaasartuutaanerusussanut immikkoortitanut tunngasumit, konto
pingaarnermut 20.05.20-mut, Kommuninut ataatsimoortumik tapiissutinut tunngasumut, 212.000
kr.-it nuunneqarnissaat qinnutigineqarpoq. Aningaasat Kommune Kujallermi rangerimik
kujataani aaqqissuussinermut tapiissutitut ilassutigineqassapput, tamannalu kujataani nunap
kulturikkut nunalerinikkullu eriagisassatut UNESCO-p nunarsuarmi eriagisassatut allattorsi-
maffianut juli 2017-imi ilanngunneqarnerata nassataraa. Ilulissani Kangiani rangerimik
aaqqissuussinermik aamma taamatut tapiissuteqartoqartarpoq.

Konto pingaarnermut 40.01.08-mut Ilinniartitaanermut immikkoortumut tunngasumut pilersaarut
Konto pingaarneq una pillugu ataatsimiititaliaq aningaasanut inatsisissatut siunnersuutip
pingajussaaneerneqarnissaa sioqqullugu allakkatigut akisassanngorlugit apeqquteqalersaarpoq.
(Allannguutissatut siunnersuut nr. 28)

Allannguutissatut siunnersuutinut ataasiakkaanut Aningaasaqarnermut Ataatsimiititaliaq ilassu-
titut oqaaseqaatissaqanngilagq.

Sammisaq 2-p ataani allannguutissatut siunnersuutit nr. 20-mit 39-mut akuerineqassasut
Aningaasaqarnermut Ataatsimiititaliamit inassutigineqarpoq.

4.3. Sammisaq 3 — Isertitagarnerunissamik inatsisitigullu aningaasartuutinit pissussaaffi-
gisanit naatsorsuutit nutaat

Qulequttami tassani allannguutissatut siunnersuutinik 7-inik Naalakkersuisut sagqummiussipput.
Allannguutissatut siunnersuutit taakku IST-p inerneranut 2018-imi ukiunilu missingersuusior-
fiusuni ukiumut 6,3 mio. kr.-inik ajorseriaataassapput.

Suliassaqarfik 24-imi akileraarutit akitsuutillu ataatsimoortut allannguutissatut siunnersuutini
ukiumut 10 mio. kr.-inik missingersuutinut ajorseriartitsipput, tamanna pineqartumi ineriartor-
nermi kisitsisit kingulliit tunuliaqutaralugit siunnersuutaavoq. Konto pingaarnermi 24.11.14-imi,
Nagissusiinermut akitsuutinut tunngasumi, isertitassatut missingikkat ukiumut 10 mio. kr.-inik
qaffanneqarnissaat siunnersuutigineqarpoq, tamannalu namminersortut sanaartorneranni pitsaa-
sumik suli ineriartortoqarneranik tunngaveqarpoq, tassani 2017-imi piginneqatigiilluni inissianik
sanaartornerit, nammineq inigisamik pisinerit (attartortumit piginnittumut) il.il., taamaammallu
ukiuni aggersuni naqissusiinermi akitsuutinit annertunerusumik isertitagarnissaq naatsorsuuti-

gineqarpoq.

Konto pingaarnermi 40.10.12-imi, Efterskolinut tunngasumi, ukiumut aningaasartuutissatut mis-
singikkat 2,7 mio. kr.-inik appartinneqarnerat Aningaasaqarnermut Akileraartarnermullu Ataatsi-
miititaliamut AIS 2018-imut tunngatillugu apeqqutinik akissutigineqartut nassatarisaannik pivoq.
Tamanna tunngavigalugu nalilerneqarpoq konto pingaarnermi annertuallaamik missingersuusior-
togarsimasoq. Allannguutissatut siunnersuut aqqutigalugu 2018-imi aningaasaliissutit 2017-imi
aningaasaliissutaasut amerlaqatigilissavaat. Aningaasaliissutinik appaanerit suliassaqarfimmi
ingerlatassatut naatsorsuutigineqartunut sunniuteqassanngilaq.

Allannguutissatut siunnersuutinut ataasiakkaanut Aningaasaqarnermut Ataatsimiititaliaq ilassu-
titut oqaaseqaatissaganngilaq.

Sammisaq 3-p ataani allannguutissatut siunnersuutit nr. 40-mit 46-mut akuerineqassasut
Aningaasaqarnermut Ataatsimiititaliamit inassutigineqarpoq.

4.4. Sammisaq 4 — Aningaasartuuteqarnerunissamik Kissaatit

Qulequttami tassani allannguutissatut siunnersuutinik 2-nik Naalakkersuisut sagqummiussipput.
Allannguutissatut siunnersuutit taakku IST-p inerneranut 2018-imi 2,7 mio. kr.-inik ukiunilu
missingersuusiorfiusuni ukiumut 2,4 mio. kr.-inik ajorseriaataassapput.

Qulequttami tassani 2018-mit 2020-imut 2,4 mio. kr.-inik 2021-imilu 1,4 mio. k.r-inik konto
pingaarnermi nutaami inatsisitigut piumasaqaataasumut 24.06.12-imut, Pensionisianut tapiissu-
tinut tunngasumut, aningaasaliisoqarnissaa qinnutigineqarpoq. Aningaasartuutaanerusoq anin-
gaasarsianit akileraarutit pillugit Inatsisartut inatsisaata allanngortinneqarneranik Inatsisartut
inatsisaat nr. 7, 6. juni 2016-imeersumi (Soraarnerussutisiagqarnissamut aaqgissuussinernut
nunani allaniittunut akiliutit akileraaruserneqartarnerat) § 2-mi inatsisitigut piumasagaataavoq.
Inatsit naapertorlugu piffissami ikaarsaariarfiusumi piumasaqaatit naammassineqarsimatillugit
pensionisianut akiliutinut tapiissuteqartoqartarpoq. Konto pingaarnermi tapiissutit inatsisitigut
piumasaqaataasut namminersortuni suliffeqartunut naatsorsuussaapput. Pisortani (kommunini

Namminersorlutillu Ogartussani) suliffeqartuni tapiissutit pensionisianut akiliinernut atatillugu
ingerlaavartumik akilerneqartassapput.

Kiisalu konto pingaarnerup 10.01.01, Naalakkersuisut Siulittaasuata Naalakkersuisoqarfianut
tunngasup, 2018-imi 0,3 mio. kr.-inik qaffaavigineqarnissaa ginnutigineqarpoq, taakkulu Saam-
maasseqatigiinnissamut Ataatsimiititaliap ukiup naanerani suliaminik naammassinninnerat
kingorna Naalakkersuisut Siulittaasuata Naalakkersuisoqarfiata uppernarsaasersuinerminik
naammassinnillunilu atortunik il.il. togqorterinissaanut atorneqassapput.

Allannguutissatut siunnersuutinut ataasiakkaanut Aningaasaqarnermut Ataatsimiititaliaq ilassu-
titut oqgaaseqaatissaqanngilagq.

Sammisaq 4-p ataani allannguutissatut siunnersuutit nr. 47-mit 48-mut akuerineqassasut
Aningaasaqarnermut Ataatsimiititaliamit inassutigineqarpoq.

4.5. Sammisaq 5 — Suliassanik kommuninut nuussineq

Qulequttami tassani allannguutissatut siunnersuutinik 5-inik Naalakkersuisut saqqummiussipput.
Allannguutissatut siunnersuutit taakku ukiumi aningaasanut inatsiseqarfiusumi ukiunilu
missingersuusiorfiusuni ataatsimut isigalugu IST-mut sunniuteqassanngillat.

Qulequttami tassani atualernissaq sioqqullugu atuarfeqarnermullu tunngasuni sanaatornermut
aningaasaliissutit Namminersorlutik Oqartussanit kommuninut nuunneqarnissaat ginnutigineqar-
poq. Kommuninut aningaasanik nuussinissat Naalakkersuisut kommuninut suliassanik nuussi-
nissamik kissaateqarnerannik tunngaveqarput. Tunniussinissaq kommuninut 2018-imut ataatsi-
moortumik tapiissutit pillugit isumaqgatigiissummi uppernarsarneqarpoq. Isumaqatigiissut allaf-
fissornikkut naammassillugu suliarineqareerpoq, maannalu borgmesterinut KANUKOKA-mullu
atsiorneqartussanngorlugu nassiunneqareerluni. Tunniussinissaq ulloq 17. oktober 2017 Politik-
ikkut Ataqatigissaarisoqatigiinni, Naalakkersuisunut ilaasortanit borgmesterinillu ilaasortaaffi-
gineqartumi suliarineqassasoq ilimagineqarpoq. Taamattaaq ilaqutariinnut katsorsaavinnut ilaqu-
tariinnullu hgjskolinut tapiissutit kommuninut nuunneqarnissaat qinnutigineqarpoq.

Tunniussinissanut taakkununnga tunngatillugu aningaasat nuunneqartut suliassanut taakku-
nunnga atugassaanerat kommuninut erseqqissaatigineqarpoq.

Konto pingaarnermut 20.05.20-mut Kommuninut ataatsimoortumik tapiissutit

Konto pingaarneq una pillugu ataatsimiititaliaq aningaasanut inatsisissatut siunnersuutip
pingajussaaneerneqarnissaa sioqqullugu allakkatigut akisassanngorlugit apeqquteqalersaarpoq.
(Allannguutissatut siunnersuut nr. 50)

Allannguutissatut siunnersuutinut ataasiakkaanut Aningaasaqarnermut Ataatsimiititaliaq ilassu-
titut ogaaseqaatissaqanngilagq.

Sammisaq 5-ip ataani allannguutissatut siunnersuutit nr. 49-mit 53-imut akuerineqassasut
Aningaasaqarnermut Ataatsimiititaliamit inassutigineqarpoq.

4.6. Sammisaq 6 — Kontumit pingaarnermit atugassanngortitsineq, 20.11.70 Suliniutinut
nutaanut sillimmatit

Qulequttami tassani allannguutissatut siunnersuutinik 4-nik Naalakkersuisut sagqummiussipput.
Allannguutissatut siunnersuutit taakku IST-p inerneranut 2018-imi ukiunilu missingersuusior-
fiusuni ukiumut 1,9 mio. kr.-inik pitsanngoriaataassapput.

Qulequttami uani inuusuttunut suliffeqanngitsunut ilinniagaqanngitsunullu ikaarsaarnissamut
suliniutinut 5 mio. kr.-it atugassanngortinneqarnissaat ginnutigineqarpoq. Tassunga atatillugu
konto pingaarneq 40.92.10, Folkehgjskolinut tunngasoq, 5.371.000 kr.-inik qaffaavigineqassasoq
ginnutigineqarpoq, tamannalu folkehgjskolit pillugit Inatsisartut inatsisaata UPA 2017-imi
allanngortinneqarnerata malitsigaa. Inatsisinik allannguinikkut hejskolinullu aningaasaliineru-
nikkut atuartunik amerlanerusunik tigusinissamut periarfissat pitsaanerulissapput, taakkulu
atuarfimmi inaarutaasumik misilitsinnernik ingerlatsisinnaanerat inatsisitigut togqammavis-
sinniarneqarpoq.

Konto pingaarnermut 40.92.10-mut Folkehgjskolit

Konto pingaarneq una pillugu ataatsimiititaliaq aningaasanut inatsisissatut siunnersuutip
pingajussaaneerneqarnissaa sioqqullugu allakkatigut akisassanngorlugit apeqquteqalersaarpoq.
(Allannguutissatut siunnersuut nr. 57)

Allannguutissatut siunnersuutinut ataasiakkaanut Aningaasaqarnermut Ataatsimiititaliaq ilassu-
titut oqaaseqaatissaqanngilaq.

Sammisaq 6-ip ataani allannguutissatut siunnersuutit nr. 54-mit 57-imut akuerineqassasut
Aningaasaqarnermut Ataatsimiititaliamit inassutigineqarpoq.

4.7. Sammisaq 7 — Konto pingaarneq 20.11.51 Aaqqissuusseqqinerit sunniutaat

Qulequttami tassani allannguutissatut siunnersuutinik 6-inik Naalakkersuisut sagqummiussipput.
Allannguutissatut siunnersuutit taakku IST-p inerneranut 2018-imi ukiunilu missingersuusior-
fiusuni ukiumut 174.000 kr.-inik pitsanngoriaataassapput.

‘Isumaginninnikkut aaqqissuusseqqinneq’-mik suliniutip konto pingaarnermi atugassanngortin-
neqarneranut atatillugu matumani allannguutissatut siunnersuummik sagqummiussisogarpoq.
Tamanna ineqarnermut tapiissutinik tunniussinermi atugassarititaasut pitsanngorsarnissaannut
attuumassuteqarpoq, siunertamullu aningaasaliissutissatut ukiumut 16,5 mio. kr.-it immikkoor-
tinneqarput. Ineqarnermut tapiissutinik tunniussinermut tunngavissarititat Naalakkersuisunit
nalunaarut aqqutigalugu aalajangersarneqartarput. Aningaasat konto pingaarnermut 30.11.10-
mut, Ineqarnermut tapiissutinut tunngasumut, kiisalu 20.05.20-mut, Kommuninut ataatsimoor-
tumik tapiissutinut tunngasumut, atugassatut qinnutigineqarput.

Kiisalu suliniut ’Inuussutissarsiortut akileraaruserneqartarnerannik aaqqissuusseqqinneq’ UPA
2017-imi inatsisissatut siunnersuutip akuersissutigineqarnerata kingorna allartinneqassasoq

qinnutigineqarpoq.

Konto pingaarnermut 20.11.51-imut Aaggissuusseqginnerit sunniutaat

Konto pingaarneq una pillugu ataatsimiititaliaq aningaasanut inatsisissatut siunnersuutip
pingajussaaneerneqarnissaa sioqqullugu allakkatigut akisassanngorlugit apeqquteqalersaarpoq.
(Allannguutissatut siunnersuut nr. 60 aamma 61)

Allannguutissatut siunnersuutinut ataasiakkaanut Aningaasaqarnermut Ataatsimiititaliaq ilassu-
titut oqaaseqaatissaqanngilaq.

Sammisaq 7-ip ataani allannguutissatut siunnersuutit nr. 58-imit 63-imut akuerineqassasut
Aningaasaqarnermut Ataatsimiititaliamit inassutigineqarpogq.

4.8. Sammisaq 8 — Nukissiuuteqarnermi akigitinneqartut aaqqissuuteqqinnerat

Qulequttami tassani allannguutissatut siunnersuutinik 11-nik Naalakkersuisut sagqqummiussipput.
Allannguutissatut  siunnersuutit taakku IST-p inerneranut 2018-imi 328.000 kr.-inik
ajorseriaataassapput aammalu aningaasat ukiuanni 2019-imi 10,9 mio. kr.-inik, 2020-mi 13,4
mio. kr.-inik 2021-milu 13,9 mio. kr.-inik pitsanngoriaataassallutik.

Nukissiuuteqarnermi akigitinneqartut aaqqissuuteqqinnerannut atatillugu qulequttami allannguu-
tissatut siunnersuutit arlallit saqqummiunneqarput. Qulequttap imarisai immikkut sagqummius-
sissummi Naalakkersuisunit suliarineqareerput, taamaammallu uani erseqqinnerusumik nassuiaa-
teqarfigineqassanngillat. Taamaattorli ilanngussaq 1-imi takuneqarsinnaavoq konto pingaarner-
mut 20.05.20-mut, Kommuninut ataatsimoortumik tapiissutinut tunngasumi, aningaasaliissutit 23
mio. kr.-nik apparneqarnissaat qinutigineqartoq. Appaaneq aaqqissuusseqqinnermi innaalla-
gissap erngullu akiisa apparnerisa nassatarisaannik kommunit aningaasartuutinik sipaarute-
qarnerisa kinguneraat. Allannguutissatut siunnersuut kommunini ataasiakkaani sipaarutigine-
qartussatut naatsorsukkanik aallaaveqarpoq. Ataatsimoortumik tapiissutit appartinneqarnerat
kommuninut ataatsimoortumik tapiissut pillugu pingaarnertut isumagqatigiissummut tapiliussami
ilanngunneqassaaq, tapiliussamilu sammisat allat peqatigalugit taanna suliarineqassaaq.
Aningaasaliissutissanut allanut ilaatigut ilaapput KNI-mut sullissinermut isumaqatigiissummut
akiliutip appartinnera kiisalu pisortat suliffeqarfiisa innaallagissamut imermullu akinik
aaqqissuusseqqinnerup nassatarisaanik sipaarutigineqartut annertoqqataannik iluanaarutisiatut
pissarsiaat. Taamatuttaaq pisortanut oqartussanut aningaasaliissutit innaallagissamut imermullu
aningaasartuutinut sipaarutit amerlaqataannik appartinneqassapput. Taamattaaq akileraarutitigut
sunniut il.il. aningaasaliinermi toqqammavimmut ilaatinneqarpoq, innaallagissamut imermullu
aningaasartuutikinnerulerneq suliffeqarfiit namminersortut sinneqartoorutaannut pitsannguis-
saaq, taamaalillunilu 2019-imi suliffeqarfiit akileraarutaat annertusissalluni. Akileraarutinullu
sunniutip aatsaat 2019-imi atorneqarsinnaalerneratigut 2018-imi aningaasalersuissutissat annikit-
sumik amigartoorfiussapput. Taamaattoqassappat amigartoorut Naalakkersuisoqarfimmut anin-
gaasaliissutit iluanni nassaarineqassaaq. Innaallagissap erngullu akiata aaqqissuuteqqinneqar-
nerata nassatarisaanik ingerlatseqatigiiffiit akileraarutaanit iluanaarutit qaffaataat kommuninut
tussappata, tamanna kommuninut ataatsimoortumik tapiissutit nalimmassarnerannut ilanngunne-
qassaaq. Taamaalilluni akinik aaqqissuusseqqinneq innuttaasunut namminersorlutillu suliffe-
qarfinnut iluaqutissanngussaaq. Taamattaaq ilanngussaq 1-imi allassimavoq konto pingaarnerup
20.11.56-ip, Missingersuutinik allaffissornikkut iluarsiinermut tunngasumut, ataani ukiumut 11,7
mio. kr.-inik sipaaruteqarnissaq naatsorsuutigineqarpoq. Sipaarut taanna Namminersorlutik

Oqartussani ingerlatsivinnut attuumassuteqarpoq, tassunga ilanngullugit assersuutigalugu allaf-
fissuit kiisalu ilinniartitaanermut peqqinnissagarnermullu suliassaqarfiup ataani suliffeqarfiit.
2018-imut tunngatillugu sipaarutigineqartut 2018-ip allartinnerani ilassutitut aningaasaliissutik-
kut atugassanngortinneqarnissaasa ginnutigineqarnissaat eqqarsaataavoq.

Sammisaq 8-mut Nukissiuuteqarnermi akigitinneqartut aaggissuuteqginnerat

Konto pingaarneq una pillugu ataatsimiititaliaq aningaasanut inatsisissatut siunnersuutip
pingajussaaneerneqarnissaa sioqqullugu allakkatigut akisassanngorlugit apeqquteqalersaarpoq.
(Allannguutissatut siunnersuut nr. 64-imit 74-imut)

Allannguutissatut siunnersuutinut ataasiakkaanut Aningaasaqarnermut Ataatsimiititaliaq ilassu-
titut oqaaseqaatissaqanngilagq.

Sammisaq 8-p ataani allannguutissatut siunnersuutit nr. 64-imit 74-imut akuerineqassasut
Aningaasaqarnermut Ataatsimiititaliamit inassutigineqarpoq.

5. Oqaasertaliussanut allannguutissatut siunnersuutit
5.1 Naalakkersuisut oqaasertaliussanut allannguutissatut siunnersuutaat

Ogqaasertaliussanut allannguutissatut siunnersuutinik katillugit 16-inik Naalakkersuisut siunner-
suuteqarput.

Ogaasertaliussanut allannguutissatut siunnersuutit teknikimut tunngassuteqarnerupput. Siuller-
mik biilinut innaallagissamik ingerlateqartunut, plug-in-hybridbiilinullu akitsuuteqartitsinngin-
neq ukiumik ataatsimik sivitsorneqarpoq. Akitsuuteqartitsinnginneq maanna atuuttoq ukiup
nikinnerani qaangiutissaaq. Oqaasertaliussat akuerineqanngippata biilit innaallagissamik ingerl-
atillit plug-in-hybridbiilillu biilinut eqqussuinermullu akitsuutinik gamutinut motoorilinnut nalin-
ginnaasunut atuuttunut malittarisassat akigititallu naapertorlugit akitsuusersugaalissapput. Akit-
suusersueriaatsimik nutaamik inatsisissatut siunnersuummik 2018-imi upernaakkut ataatsi-
miinnermi saqqummiunneqartussatut ilimagineqartumik suliagartogarpoq.

Appaattut isumaginninnermi ikiorsiissutini meerarsiagarnermut ajunngitsorsianik ilanngaateqar-
nermik, piffissami pineqartumi isertitanik toqqammaveqartumik aaqqissuussineq nanginniarne-
qarpoq. Aaqqissuussineq taanna 2017-imili Aningaasaqarnermut Akileraartarnermullu Ataatsi-
miititaliap ilassutitut aningaasaliissummik akuersineratigut atulersinneqarpoq. Aaqqissuussi-
nerup inatsisinik toqgammaveqalernissaa siunertaralugu tulliani Inatsisartut ataatsimiinnissaanni
saqqummiunneqartussamik inatsisissatut siunnersuummik suliagartogarpoq.

Pingajussaattut aningaasat atorneqanngitsoortut tunngaviusumik inatsit pillugu isumalioqatigiis-
sitamut nuunneqarsinnaanerannik periarfissaq ilanngunniarneqarpogq.

Sisamassaattut isumaginninnermi immikkoortumi ulloq unnuarlu angerlarsimaffiit illunik
minnerusunik, illuagqanik katsorsaanermut siunertagartumik atorneqartussanik pisisinnaanermut
piginnaatinneqarput.

Tamatuma saniatigut ilinniartitaanermi immikkoortumi sanaartornermullu immikkoortumi akigi-
titanik annikinnerusunik iluarsiissuteqartoqassaagq.

Konto pingaarnermut 27.03.01-imut Inatsisinut Tunngaviusunut Isumaliogatigiissitag aamma
allattoqarfik

Kontomi pingaarnermi matuani pineqartumi atuinikinnerussutaasut Aningaasaqarnermut Akile-
raartarnermullu Ataatsimiititaliap akuersissuteqareerneratigut aatsaat aningaasanut inatsisip uki-
uanut tullermut nuunneqarsinnaanerannik Naalakkersuisut taamaallaat piginnaatinneqarnissaat
ataatsimiititaliamit isumaqatigiittumit kissaatigineqarpoq.

Ataatsimiititaliap kissaataanut naapertuuttumik allannguutissatut siunnersuummik siunnersuutip
pingajussaaneerneqarnissaanut saqqummiusseqqullugit Naalakkersuisut qinnuigineqarput.
(Allannguutissatut siunnersuut nr. 78)

Konto pingaarnermut 64.13.23-mut Majoriaq

Konto pingaarneq una pillugu ataatsimiititaliaq aningaasanut inatsisissatut siunnersuutip
pingajussaaneerneqarnissaa sioqqullugu allakkatigut akisassanngorlugit apeqquteqalersaarpoq.
(Allannguutissatut siunnersuut nr. 89)

Allannguutissatut siunnersuutinut ataasiakkaanut Aningaasaqarnermut Ataatsimiititaliaq ilassu-
titut oqaaseqaatissaqanngilaq.

Ogqaasertaliussanut allannguutissatut siunnersuutit nr. 75-imit 77-imut aamma 79-imit 90-imut
akuerineqassasut Aningaasaqarnermut Ataatsimiititaliamit inassutigineqarpoq.

Ogqaasertaliussanut allannguutissatut siunnersuut nr. 78 itigartinneqassasoq Aningaasaqarner-
mut Ataatsimiititaliamit inassutigineqarpoq.
6. Aningaasaqarnermut Ataatsimiititaliap inassuteqaatai

Taama oqaaseqarluni Aningaasaqarnermut Ataatsimiititaliap aningaasanut inatsisissatut siunner-
suut Inatsisartunit aappassaaniigassanngortippaa.

Sammisaq 1-ip ataani allannguutissatut siunnersuutit nr. 1-imit 19-imut akuerineqassasut
Aningaasaqarnermut Ataatsimiititaliamit inassutigineqarpoq.

Sammisaq 2-p ataani allannguutissatut siunnersuutit nr. 20-mit 39-mut akuerineqassasut
Aningaasaqarnermut Ataatsimiititaliamit inassutigineqarpoq.

Sammisaq 3-p ataani allannguutissatut siunnersuutit nr. 40-mit 46-mut akuerineqassasut
Aningaasaqarnermut Ataatsimiititaliamit inassutigineqarpoq.

Sammisaq 4-p ataani allannguutissatut siunnersuutit nr. 47-mit 48-mut akuerineqassasut
Aningaasaqarnermut Ataatsimiititaliamit inassutigineqarpoq.

Sammisaq 5-ip ataani allannguutissatut siunnersuutit nr. 49-mit 53-imut akuerineqassasut
Aningaasaqarnermut Ataatsimiititaliamit inassutigineqarpoq.

Sammisaq 6-ip ataani allannguutissatut siunnersuutit nr. 54-imit 57-imut akuerineqassasut
Aningaasagqarnermut Ataatsimiititaliamit inassutigineqarpoq.

Sammisaq 7-ip ataani allannguutissatut siunnersuutit nr. 58-imit 63-imut akuerineqassasut
Aningaasaqarnermut Ataatsimiititaliamit inassutigineqarpoq.

Sammisaq 8-p ataani allannguutissatut siunnersuutit nr. 64-imit 74-imut akuerineqassasut
Aningaasaqarnermut Ataatsimiititaliamit inassutigineqarpogq.

Ogqaasertaliussanut allannguutissatut siunnersuutit nr. 75-imit 77-imut aamma 79-imit 90-imut
akuerineqassasut Aningaasaqarnermut Ataatsimiititaliamit inassutigineqarpogq.

Ogaasertaliussanut allannguutissatut siunnersuut nr. 78 itigartinneqassasoq
Aningaasaqarnermut Ataatsimiititaliamit inassutigineqarpoq.

Inatsisartut suliarinninnerat tunngavigalugu Inatsisartut inaarutaasumik pingajussaaneerinnillutik
suliarinninnissaat sioqqullugu Aningaasaqarnermut Akileraartarnermullu Ataatsimiititaliamut
suliarineqaqqittussanngorlugu inatsisissatut siunnersuut ingerlateqqinneqassasoq ataatsimiiti-
taliamit inassutigineqarpogq.

